
Nafarroako Alderdi Sozialista talde parlamentarioari atxikitako foru-parlamentari Arantza Biurrun Urpegui andreak, Legebiltzarreko Erregelamenduan ezarritakoaren babesean, honako galdera hau aurkezten du, Eskubide Sozialetako, Ekonomia Sozialeko eta Enpleguko kontseilariak Osoko Bilkuran ahoz erantzun diezaion:
Gero eta anitzagoa den gizarte batean desberdinen arteko bizikidetza sustatu beharrean, arduradun publikoek herritarren emozioetara eta beldurretara jotzen duten adierazpen eta diskurtsoak egiten dituzte egunero, gizartea "gu" eta "haiek" artean banatzeko. Edo legebiltzar honetan entzundako parlamentarien diskurtsoak, "migrazio-inbasioaz" hitz egiten dutenak, immigrazioa delinkuentziarekin lotzen dutenak, migratzaileak artatzen dituzten GKEak pertsona-trafikatzaileak direla diotenak, "saritxoaz" hitz egiten dutenak. Baina gutxi hitz egiten da babes-sistemako adingabeek eta gazteek parte hartzen duten eta haien gizarteratzea eta laneratzea errazteko diseinatuta dauden beste ekintza, jarduera, prestakuntza edo enplegu-inklusio batzuez. Orain dela gutxi, Nafarroako Gobernuak Nafarroako Enpresaburuen Konfederazioarekin egindako lankidetza-proiektu bat ezagutu dugu, bidaiderik gabeko gazte migratzaileen kontratazioa eta enplegagarritasuna sustatzeko. Hori horrela, hauxe jakin nahi dugu:
Zure departamentua zer egiten ari da babes-sistemako gazte migratzaileen formakuntzaren eta enpleguaren arloan?

